
Os mozos de hoxe:
unha xeracion na
procura de algo

O pasado 25 de xullo cumpriuse
0 50° aniversario da estancia de
San Josemaria Escriva no
Colexio Maior A Estila, que foi a
sua ultima viaxe apostolico a
Galicia. Luis Cruz, con este
motivo, escribe sobre a calidade
da formacion universitaria que
se procura impartir.

Fronte a caricatura que as veces se
debuxa da mocidade, preocupada
pola aparencia e a superficialidade,
0s meus anos como profesor en
distintas universidades espariolas e
como director dun colexio maior
achegaronme unha imaxe ben
distinta. Estou de acordo con Mary
Ann Glendon, profesora de Dereito
da Universidade de Harvard, para
quen a xeracion dos mozos
universitarios de hoxe atopase
nunha situacion de procura: queren
algo mellor para si mesmos e para a
sociedade na que viven. Unha
xeracion que esta a explorar un
territorio descofiecido e que en
ocasions atopa pouca axuda nas
xXeracions que lle precederon.

Precisamente, esta situaciéon
intensificase cando entran na
universidade, un lugar dedicado ao
descubrimento de verdades, a
ampliacion de horizontes intelectuais
e vitais. Os anos universitarios



constitien un momento forte na vida
dos mozos. Son fortes porque
proporcionan un cambio de sentido:
dan a base desde a que en diante van
tratar de entender e vivir a propia
vida, e a relacion da sua propia
historia coa das persoas que lles
rodean.

Neste sentido, un colexio maior é un
ambito privilexiado para afrontar os
anos universitarios, onde se cultivan
grandes amizades e no que se pasan
as horas estudando, conversando ou
indagando en compafiia doutros. E
un lugar de encontro con grandes
libros, no que se esperta o amor ao
saber. A finalidade dos colexios
maiores non € dar solucion ao
problema de onde residir. Tamén se
da, pero por riba. O seu fin consiste
mais ben en formar unha
mentalidade aberta, alegre, austera,
ambiciosa, que so desexa e
conformase co mellor, sabendo que o
mellor nunca se vive en singular,



sendn xustamente nas nosas
relacions e nas nosas amizades. Estas
consideracions véfienme & mente ao
lembrar que o 25 de xullo deste ano
cumpriuse o 50° aniversario da
ultima visita a Santiago de
Compostela de San Josemaria
Escriva, impulsor do Colexio Maior A
Estila, onde residiu desde primeiras
horas dese dia até primeiras horas da
mana do dia seguinte.

San Josemaria cria nese emocionante
e prometedor fenomeno que é a
mocidade estudiosa. Mozas e mozos
devorados polo afan de saber mais,
de preguntarse achega do porqué das
cousas e dos acontecementos, de
formarse nunha mentalidade de
servizo: servizo a sociedade,
promovendo o ben comun co seu
traballo profesional e coa sua
actuacion civica.

Como lle gustaba dicir: "Os
universitarios necesitan ser

responsables, ter a sa inquietude
polos problemas dos demais e un
espirito xeneroso que lles leve a
enfrontarse con estes problemas e a
procurar atopar a mellor solucion”.
Por iso € polo que San Josemaria
entendese e promovese a relevancia
dos colexios maiores. A visita de San
Josemaria o 25 de xullo de 1961 é un
evento pequeno para a cidade de
Santiago de Compostela, pero ao
mesmo tempo € importante porque €
unha oportunidade para lembrar a
un santo que "creu" sempre nos
mozos universitarios porque llos
tomaba en serio, considerabaos
persoas optimistas e esperanzadas,
comprometidas activamente, é dicir,
persoal e vitalmente, coa procura do
saber e coa sua propia formacion.

Luis Maria Cruz. Doutor en Dereito

Publicado na seccién "Tribuna" de "O
Correo Galego", o mércores 27 de
xullo de 2011



Luis Cruz

